
Мииӈ абам һіләәмэ біле чытыйыдыры 

Детсаатка иъһи няа уруғ келген — Валера біле Саша. Оларыӈны 
абалары чедіп һалған.  

Валера эйттырадыры Сашадан: 

— Сииӈ абан ӄайда иштэндірі? 

— Сен билип шыдавас сен шээӈ? — дэп ӄаъйһяды Саша. — Оӈ эм 
бле чытывейндыры шээӈ? Миим абам эмші. А сииӈ абаӈ ӄайда 
иштэндірі? 

— Сен билбәән сен шээӈ? Абам һіләәмэ біле чытыйыдыры ийөн! 
— дәән Валера. — Оӈ һіләәмэ туътар өғдэ иштэндірі. Абам — 
һіләәмэ туътуғшу. Оӈ кишилерні немгерер. Һиләәмэ чоӄӄа ӄум та 
черлевес. 

— Эм чоӄӄа быъсааӄ? — эйттырды Саша. 

— Эм чоӄӄа быъсааӄ! — дәән Валера. 

Текст на тофаларском языке с сайта «Тофастан»: www.tofastan.ru. 

